
Tutorial 4

SASTERA

PUISI TRADISIONAL

PANTUN

Pantun merupakan satu puisi Melayu sejati. Pantun terpendek terdiri daripada dua baris yang mempunyai ikatan berirama dan mempunyai sebutan yang sama dihujungnya. Baris-baris ini pula boleh dikumpulkan menjadi empat, enam ataupun lapan baris. Jarang terdapat pantun yang melebihi lapan baris dan pada kebiasaannya pantun terdiri daripada empat barisan.

Pantun terbahagi kepada dua bahagian sama banyak rangkapnya, iaitu bahagian pembayang dan diikuti pula dengan maksud pantun. Bahagian pembayang bagi pantun empat kerat terdiri daripada dua ayat pembayang dan dua ayat maksud, dan bagi pembayang pantun lapan kerat adalah empat ayat pembayang dan empat ayat maksud dan demikianlah seterusnya.

Pantun teka teki

Belayar perahu dari Berandan,

               Menuju arah Selat Melaka;

Lebar kepala dari badan,

               Apakah itu cubalah teka?

                                                      Jawapan:  anak mancis / batang mancis
Burung nuri burung dara,

               Terbang ke sisi taman kayangan;

Cubalah cari wahai saudara,

                Makin diisi makin ringan.

                                                     Jawapan:  belon
     

Hari-hari ke rumah Cik Hitam,

                Melihat orang memotong tebu;

Apa binatang darahnya hitam;

                Janggut delapan tulangnya satu?

                                                     Jawapan:  sotong
Ambil betik potongkan pisau,

                 Buah masak pokoknya rendah;
Kecil-kecil berbaju hijau,

                 Sudah besar berbaju merah.

                                                     Jawapan:  cili
